
Regulamento dos traballos fin de mestrado (TFM) da titulacion de Mestrado
Universitario en Dereito Dixital e da Intelixencia Artificial impartida na Facultade
de Dereito da Universidade da Coruiia

PREAMBULO

Este regulamento desenvolvese en aplicacion da Normativa reguladora da matricula
e defensa do traballo fin de grao (TFG) e do traballo fin de mestrado universitario
(TFM) da Universidade da Corufia (UDC), actualmente vixente, co obxectivo de
garantir unha xestion homoxénea, transparente e eficiente dos traballos fin de
mestado na titulacion de Mestrado Universitario en Dereito Dixital e da Intelixencia
Artificial (MUDDIA) impartida na Facultade de Dereito da UDC.

CAPITULO . Disposiciéns xerais

Artigo 1. Obxecto e ambito de aplicacion

1. Este regulamento ten por obxecto regular a oferta, asignacion, realizacion, defensa
e avaliacion dos TFM na titulacion do Mestrado en Dereito Dixital e da Intelixencia
Artificial impartida na Facultade de Dereito da UDC.

2. Serade aplicacién a todo o estudantado matriculado na materia TFM das titulacions
da Facultade de dereito reguladas por esta normativa, de acordo co disposto na
normativa xeral da UDC.

Artigo 2. Normativa aplicable

1. Este regulamento desenvolvese en aplicacion da Normativa reguladora da
matricula e a defensa do TFG e do TFM da UDC, actualmente vixente. En todo caso,
nos aspectos non regulados ou que a contradigan, prevalecera sempre esta ultima.

2. A memoria de verificacion do MUDDIA establece que o TFM “se realizara seguindo
as pautas e indicaciéns que sinale o profesor ou érgano competente. Pode consistir
na realizacion de informes, resoluciéns de casos, traballos de investigacion ou outra
modalidade que permita valorar as habilidades adquiridas polo alumno”.

CAPITULO Il. Matricula e realizacién do TFM
Artigo 3. Matricula do TFM

1. A matricula do TFM realizarase dentro do prazo que estableza a Universidade,
para o cal efectuara o aboamento dos prezos publicos que correspondan, conforme
os créditos que tefian asignados.

2. Para formalizar a matricula do TFM, o alumnado podera ter pendentes como
maximo 78 créditos para completar os estudos, incluidos os correspondentes ao TFM,
e debera matricularse tamén de todas as materias necesarias para rematar o plan de
estudos da titulacidn, todo isto sen prexuizo de posibles excepcions que se recollan
na Normativa de xestion académica da UDC.

3. Osl/as estudantes que participen en programas de mobilidade sainte ou dobres
titulaciéns con outras universidades espafiolas ou estranxeiras, poderan matricularse
do TFM mentres realizan o dito programa de mobilidade ou a estancia na outra
universidade. O seu réxime sera establecido regulamentariamente.

4. A matricula dara dereito a defensa do TFM en duas oportunidades no curso en
que estea matriculado o/a alumno/a, e sempre que cumpra os requisitos para a sua
avaliacion.

5. No caso de que o/a estudante non obtefia unha avaliacién positiva, non concorra
a ningunha das oportunidades da convocatoria ou non reuna os requisitos para
presentar o traballo por ter materias pendentes, debera formalizar unha nova matricula
noutro curso académico e aboar os prezos publicos correspondentes aos créditos do
TFM para poder dispor dunha nova convocatoria.

Unha vez formalizada a matricula do TFM non procedera a devolucién dos prezos
aboados por ningunha das causas sinaladas anteriormente.

Artigo 4. Realizacion do TFM

1. O TFM sup6n a realizacion por parte de cada estudante, de forma individual, dun
proxecto, unha memoria ou un estudo concreto, orixinal e inédito, baixo a direccion
de, polo menos, un membro do PDI da UDC, que actuara como director/a do traballo.
No caso de TFM desenvolvidos no marco de programas de mobilidade, o TFM podera
estar codirixido por profesorado das universidades de destino, conforme ao previsto
na normativa xeral da UDC.

2. O TFM ten como obxectivo esencial a demostracion, por parte do/a estudante, do
dominio e aplicacion dos cofiecementos, competencias e habilidades acadados na
titulacion oficial de mestrado.

Os temas que se propofan para a realizacion do TFM, tanto polo seu nivel de analise
como pola sua extension e polos seus obxectivos, debera poder desenvolverse nun
numero de horas equivalente aos créditos ECTS asignados a este traballo no plan de
estudos e coa duracion que ali se estableza.

3. O TFM debera aplicar as competencias xerais asociadas ao titulo. En concreto, a
capacidade de busca, xestion, organizacion e interpretacion de datos relevantes co
obxecto de emitir xuizos que incluan unha reflexion xuridica sobre temas relevantes
da titulacién de indole social, cientifica, tecnoldxica ou ética, e o desenvolvemento dun
pensamento e xuizo critico, loxico e creativo. O TFM debera realizarse no marco de
algunha das materias do MUDDIA.

4. A redacciéon do TFM, asi como a sua presentacion, podense efectuar en calquera
dos idiomas recollidos na memoria de verificacion do titulo: castelan, galego e inglés.

5. Son obrigas do estudantado, en relacion co TFM:

a) Informar ao director/a da evolucién do TFM.

b) Cumprir co plan de direccién desefiado polo/a director/a , realizando un minimo
dunha reunién un mes antes da data de peche de prazo de deposito do TFM.

c) Elaborar e presentar un TFM orixinal e inédito nos termos establecidos neste
Regulamento e, tamén, na normativa de avaliacion vixente da UDC, polo que o
alumno ou alumna responde da autoria e orixinalidade da obra.

d) Entregar o documento definitivo de TFM ao director/a cun minimo de dez dias
antes da data limite para o depodsito, de xeito de que poida realizar as
comprobacions necesarias para o depdésito.

6. Son obrigas da direccion do TFM:

a) Exponerlle ao alumno ou alumna as caracteristicas do TFM e orientalo na sua
elaboracion.
b) Seguir a elaboracion do TFM e velar polo cumprimento dos obxectivos fixados.

7. As particularidades de cada curso académico en relacién co procedemento
concreto de defensa, de entre os establecidos neste regulamento, asi como os
criterios de avaliacion para cada modalidade, recolleranse na guia docente da materia

TFM, de acordo co plan de estudios e o acordado pola comision competente en
materia de TFE.

CAPITULO lIl. Oferta, asignacién e dereitos asociados

Artigo 5. Oferta e asignacion do TFM

1. O 6rgano competente na xestion do proceso relativo aos TFM, determinado pola
xunta de centro, € a Comision Académica do MUDDIA, apoiada pola Coordinacion de
TFM.

2. Son funcions da Comision Académica:

a) Asegurar a aplicaciéon do presente regulamento e da normativa xeral da UDC.

b) Aprobar os criterios de elaboracion da guia docente dos TFM.

c) Establecer a convocatoria anual dos TFM, determinando as datas de
presentacion dentro do calendario académico, asi como a designacién do
tribunal de avaliacion.

d) Autorizar a presentacion dos TFM en caso excepcionais, féra das
oportunidades recollidas no art. 7.5 do presente Regulamento.

e) Autorizar as solicitudes de defensa non presencial do TFM, que teran caracter
excepcional.

f) Resolver calquera incidencia relativa aos TFM que non sexa competencia da
Xunta de Facultade nin da Coordinacion do MUDDIA.

g) Exercer cantas outras funciéns a Xunta da Facultade de Dereito lle encomende
en relacién coa xestion dos TFM.

3. A Comision Académica nomeara unha persoa para actuar como Coordinacién de
TFM. Son funcions da Coordinacién de TFM:

a) Aprobar a asignacion de directores/as e de temas dos TFM.

b) Decidir sobre a modificacién de director/a asignado/a previa consulta a todas
as partes afectadas.

c) En xeral, promover unha xestion eficaz dos extremos regulados neste
Regulamento e exercer cantas funcions lle encomende a Comisién Académica.

4. A oferta e asignacion do TFM realizaranse exclusivamente a través da aplicacion
SIGMA, de acordo coas seguintes directrices xerais:

a) Cada estudante debera propofier, nos prazos establecidos pola Coordinacion
do TFM, o tema e direccion do TFM.

b) Finalizado ese prazo, a Coordinacion de TFM comunicara ao estudantado as
propostas aprobadas nun prazo de cinco dias habiles, agas que estime que
existan motivos para solicitar o parecer da Comision Académica.

c) Se se consultase a Comision Académica, o prazo de comunicacion de
propostas aprobadas sera de dez dias habiles e a decision da Comisidon
Académica sera vinculante.

5. O procedemento de asignacion de TFM se desenvolvera a comezos do segundo
cuadrimestre e finalizara cando menos dous meses antes da data de depésito do
segundo cuadrimestre. Unha vez asignado un TFM, manterase en vindeiras
oportunidades, asi como nas convocatorias de sucesivos cursos académicos. No caso
de que un/unha estudante quixese modificar a sua asignacion en sucesivos cursos
académicos, debera solicitalo & Coordinacién de TFM durante o mes de outubro.

Artigo 6. Propiedade intelectual, confidencialidade e prevencién de riscos

1. A titularidade dos dereitos de propiedade intelectual do TFM correspondera a
persoa autora do traballo, sen prexuizo de que poidan compartirse eses dereitos se
asi 0 acordan o/a autor/a e as persoas implicadas na sua elaboracion.

2. Se o traballo se publicase total ou parcialmente, debera facerse referencia
obrigatoria @ UDC.

3. As cuestions relativas a confidencialidade rexeranse pola normativa vixente da
UDC nesta materia.

CAPITULO IV. Defensa, avaliacién e publicacion

Artigo 7. Defensa do TFM

1. O TFM s6 poderan ser defendido e avaliado unha vez que se tefia constancia de
que o / a estudante superou todos os créditos necesarios para a obtencion do titulo
de mestrado, agas os correspondentes aos propios TFM.

No caso dos programas de mobilidade estarase ao previsto regulamentariamente.

No caso de estudantes con matricula condicionada por non ter superado integramente
o titulo de acceso a un mestrado e que soliciten a defensa de ambos os traballos de
fin de estudos (TFG e TFM) no mesmo curso académico, deberan acompanar as
solicitudes de defensa cunha declaracion responsable en que deixen constancia do
non solapamento dos obxectivos e resultados dos traballos e da manifesta
diferenciacion entre eles. A persoa que exerza como presidente/a do tribunal que
avalie o TFM podera solicitar ao/a estudante unha copia da memoria do TFG.

2. A defensa do TFM non requirira autorizacion das persoas directoras do traballo.

3. O procedemento de solicitude de defensa e depdsito do TFM realizarase
exclusivamente a través da aplicacion SIGMA, de acordo coas seguintes directrices
xerais:

a) Na oportunidade pertinente a/o estudante presentard unha solicitude de
depdsito e defensa do traballo nas datas sinaladas no Calendario aprobado
pola Comisién Académica.

b) Rematado o prazo de solicitudes, a Administracion do centro entregara a
documentacién que proceda a secretaria do tribunal de avaliacion.

4. Para a defensa e avaliacion do TFM, o / a estudante dispora dunha convocatoria
por curso académico con duas oportunidades, de conformidade co disposto na
normativa xeral de avaliacién da UDC.

5. As convocatorias de defensa do TFM realizaranse conforme ao previsto na
normativa xeral da UDC e ao calendario académico oficial vixente. A comezo do curso
académico publicarase o Calendario na contorna virtual de aprendizaxe da UDC . O
Calendario incluira unha convocatoria adiantada (xaneiro), unha de primeiro
cuadrimestre (febreiro), unha de segundo cuadrimestre (xufio), unha oportunidade de
xullo e unha oportunidade de setembro.

6. A defensa do TFM realizarase en acto publico, de acordo co establecido na
normativa xeral da UDC e neste regulamento. A defensa sera en modalidade
presencial, salvo que excepcionalmente o/a estudante solicite unha modalidade de
defensa virtual e concorran causas debidamente xustificadas. Para tal fin, presentara
unha solicitude motivada e debidamente acreditada ante a Coordinacion de TFM con
dez dias habiles de antelacion a data de depdsito. A Comision Académica debera
informar favorablemente a solicitude, como tramite previo a defensa. Se as causas
xustificadas fosen imprevistas, podera informarse antes do dia de celebracion da
defensa e resolvera o Coordinador de TFM. A modalidade virtual autorizarase cando
existan causas xustificadas que impidan o desprazamento a Facultade de Dereito da
UDC.

7. Adefensa dos TFM tera caracter individual e publico, e o traballo sera obxecto de
avaliacion formal por parte dun tribunal académico.

8. As particularidades de cada curso académico relativas ao procedemento de
defensa, de entre os establecidos neste regulamento, asi como os criterios de
avaliacidon aplicables en cada modalidade, recolleranse na guia docente da materia
TFM, de acordo co plan de estudos e co acordado pola comision competente en
materia de TFM.

Artigo 8. Avaliacién e tribunais de TFM

1. Os TFM seran avaliados por un tribunal nomeado e constituido para tal fin.
Establécese un tribunal unico, nomeado pola Comision Académica.

2. Cada tribunal estara formado, como minimo, por tres persoas titulares e os
correspondentes suplentes. O/a director/a do TFM non podera formar parte do
tribunal. S6 podera formar parte do tribunal o profesorado do claustro do MUDDIA. O
tribunal de todas as oportunidades do curso académico aprobarase na Comision
Académica ao comezo do curso.

3. Cada tribunal contara cunha persoa que o presida e outra que exerza as funcions
de secretaria. O resto dos membros teran a consideracion de vogais. A presidencia
recaera na persoa de maior categoria académica, subsidiariamente en quen tefia mais
antiglidade na categoria. No caso de que dous ou mais membros coincidan nestes

dous criterios, presidira o tribunal o membro de maior idade. A secretaria recaera na
persoa que designe a presidencia.

4. A presentacion do traballo consiste nunha exposicién oral dos obxectivos, a
metodoloxia, o contido e as conclusiéns do TFM, cunha duracién minima de oito
minutos, e maxima de dez minutos. De seguido, o presidente do tribunal abrira un
debate entre os membros deste e 0 alumno/a, quen debera atender as preguntas, as
aclaracions, os comentarios e as suxestions que puideren formularselle, por un tempo
minimo de tres minutos, e un maximo de dez minutos. No caso de que o alumno/a
deposite o traballo e non compareza ao acto de presentacion, a cualificacion sera “non
presentado”.

5. A Comision Académica do Mestrado propora a publicacion dos traballos
cualificados con sobresainte no Repositorio Institucional da Universidade da Corufia.
Para isto, a Administracién do centro pora ao dispor do Servizo de Biblioteca unha
copia en formato electronico de cada uns dos traballos seleccionados. En caso de que
o/a autor/a do traballo non autorice o depésito e a publicacién deste no Repositorio
Institucional da Universidade da Corufia, debera solicitalo ante a Comisién Académica
do Mestrado a través de SIGMA. A este respecto, estarase ao recollido no
Procedemento de xestién dos TFG e TFM na aplicacion SIGMA.

Artigo 9. Publicacion e revisién das cualificacions

1. A Secretaria do tribunal publicara as cualificacions no correspondente taboleiro e
no Campus Virtual, nun prazo maximo de tres dias lectivos desde a data de defensa.

2. A revision das cualificaciéns levarase a cabo de acordo coa normativa xeral da
UDC.

CAPITULO V. Disposicions finais

Disposicion derrogatoria. Derrogaciéon normativa

Quedan derrogados os seguintes regulamentos, asi como calquera outra disposicion
de igual ou inferior rango que se opofia ao disposto no presente regulamento:

a) Directrices para a realizacion de traballos de fin de mestrado do MUDDIA,
aprobadas o 20 de novembro de 2023.
Disposicion final primeira. Habilitacion

Facultase a direccion da Facultade de Dereito, sen prexuizo do asesoramento ou
apoio da Comision Académica do MUDDIA, para desenvolver esta normativa e
interpretar as dubidas que poidan xurdir da sua aplicacidén, mediante as instrucion que
sexan oportunas.

Disposicidn final segunda. Entrada en vigor

Este regulamento entrard en vigor ao dia seguinte da sua publicacién no Taboleiro
Electrénico Oficial (TEO) da UDC, de conformidade coa Normativa reguladora da

matricula e defensa do TFG e TFM, e sera de aplicacion a partir do curso académico

2026/2027.

O decano da Facultade de Dereito.

Xulio Xosé Ferreiro Bahamonde

“(s)euibed g op [e10} un op g eUIBRd ZFive:bT 9202/0T/Z0 :UQIoesId B8P YIS "BUNIOD BP SpepISISAIUN €] Jod 0PeIPOISN 0JUSWINIOP Un 8p ednuUgINe eidod S8 ojusWNoop 81s3
d1289T4ATTOSINILCNDZCNNT (ASD UOIBPI[EA” SIUSWNI0P/SaOIAISS/[eB 0PN apas//:sdny (ugloepieA ap 14N £S0005590 - BUNIOD BP SpepISISAIuN :dluewid



		2026-10-02T14:24:42+0200
	Es
	Solicitude publicación anuncio




